
საჯარო ადმინისტრაციული წარმოების შესახებ 

 

ქედის მუნიციპალიტეტის საკრებულოში (მის. დაბა ქედა მერაბ კოსტავას ქუჩა №3, 

ადგილობრივი თვითმმართველობის ადმინისტრაციული შენობა, მეორე სართული) 

მიმდინარეობს საჯარო ადმინისტრაციული წარმოება „„ქედის მუნიციპალიტეტის 

ტერიტორიაზე სათამაშო ბიზნესის მოსაკრებლის შემოღებისა და განაკვეთების განსაზღვრის 

შესახებ“ ქედის მუნიციპალიტეტის საკრებულოს 2018 წლის 31 აგვისტოს №35 

დადგენილებაში ცვლილების შეტანის თაობაზე“ (დადგენილება) პროექტზე. 

საჯარო ადმინისტრაციულ წარმოებას ახორციელებს ქედის მუნიციპალიტეტის 

საკრებულოს საფინანსო-საბიუჯეტო კომისია (თავმჯდომარე - ამირან წულუკიძე). (მის: დაბა 

ქედა მ. კოსტავას ქ.№3, ადგილობრივი თვითმმართველობის ადმინისტრაციული შენობა, 

მეორე სართული;). 

დაინტერესებულ პირებს განსახილველ საკითხთან დაკავშირებით მოსაზრების 

წარდგენა შეუძლიათ საჯარო ადმინისტრაციული წარმოების შესახებ ცნობის 

გამოქვეყნებიდან 2024 წლის 23 ივლისის დღის 18:00 საათამდე საკრებულოს საფინანსო-

საბიუჯეტო კომისიაში. 

განსახილველ საკითხზე ზეპირი მოსმენის შესახებ სხდომა შედგება 2024 წლის 24 

ივლისს დღის 12:00 საათზე. (მის: დაბა ქედა მ. კოსტავას ქ.№3, ადგილობრივი 

თვითმართველობის ადმინისტრაციული შენობა, მეორე სართული; სხდომათა დარბაზი). 

„„ქედის მუნიციპალიტეტის ტერიტორიაზე სათამაშო ბიზნესის მოსაკრებლის 

შემოღებისა და განაკვეთების განსაზღვრის შესახებ“ ქედის მუნიციპალიტეტის საკრებულოს 

2018 წლის 31 აგვისტოს №35 დადგენილებაში ცვლილების შეტანის თაობაზე“ დადგენილების 

გამოცემის თარიღად განსაზღვრულია 2024 წლის 26 ივლისი. 

 

 

 

 

 

 

 

 

 

 

 

 

 

 
 



პროექტი 

 

 

 

  

 

ქედის მუნიციპალიტეტის საკრებულოს 

 

დადგენილება № - - 

2024 წლის - - ივლისი 

დაბა ქედა 

 

„ქედის მუნიციპალიტეტის ტერიტორიაზე სათამაშო ბიზნესის მოსაკრებლის შემოღებისა და 

განაკვეთების განსაზღვრის შესახებ“ ქედის მუნიციპალიტეტის საკრებულოს 2018 წლის 31 

აგვისტოს №35 დადგენილებაში ცვლილების შეტანის თაობაზე 

 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, ქედის მუნიციპალიტეტის საკრებულო ადგენს: 

 

მუხლი 1.  

„ქედის მუნიციპალიტეტის ტერიტორიაზე სათამაშო ბიზნესის მოსაკრებლის 

შემოღებისა და განაკვეთების განსაზღვრის შესახებ“ ქედის მუნიციპალიტეტის საკრებულოს 

2018 წლის 31 აგვისტოს №35 დადგენილებაში (ვებგვერდი - www.matsne.gov.ge, 03/09/2018, 

სარეგისტრაციო კოდი: 210020010.35.134.016278) შეტანილი იქნას შემდეგი ცვლილება: 

 

1. დადგენილებით დამტკიცებული პირველი მუხლის პირველი პუნქტის „დ“ და „ე“   

ქვეპუნქტები ჩამოყალიბდეს შემდეგი რედაქციით: 

„დ) სისტემურ-ელექტრონული ფორმით ორგანიზებულ თამაშობებზე: 

დ.ა)  სამორინის თამაშობებზე −  კვარტალში 250 000 ლარი; 

დ.ბ) სათამაშო აპარატების თამაშობებზე − კვარტალში 250 000 ლარი; 

დ.გ) ტოტალიზატორის თამაშობებზე − კვარტალში 250 000 ლარი;“ 

 

 „ ე) ლატარიების მოწყობაზე − ლატარიის რეალიზებული ბილეთების ჯამურ 

ღირებულებასა და საპრიზო ფონდს შორის სხვაობის 10%; “ 

 

მუხლი 2. 

დადგენილება ამოქმედდეს გამოქვეყნებისთანავე. 

 

ქედის მუნიციპალიტეტის 

 საკრებულოს თავმჯდომარე                                                                             ამირან ცინცაძე 

 



 
განმარტებითი ბარათი 

 

ინფორმაცია სამართლებრივი აქტის პროექტის შესახებ 

„ქედის მუნიციპალიტეტის ტერიტორიაზე სათამაშო ბიზნესის მოსაკრებლის შემოღებისა და 

განაკვეთების განსაზღვრის შესახებ“ ქედის მუნიციპალიტეტის საკრებულოს 2018 წლის 31 

აგვისტოს №35 დადგენილებაში ცვლილების შეტანის თაობაზე ქედის მუნიციპალიტეტის 

საკრებულოს ნორმატიული აქტის (დადგენილება) პროექტზე 

ა) ზოგადი ინფორმაცია ნორმატიული აქტის პროექტის შესახებ:  

ა.ა) ნორმატიული აქტის  მიღების მიზეზი:  

აღნიშნული  ნორმატიული აქტის  მიღების მიზეზია „სათამაშო ბიზნესის მოსაკრებლის 

შესახებ“ საქართველოს კანონში განხორციელებული ცვლილება (N2587-XIმს-Xმპ; 9.02.2023). 

ა.ბ) ნორმატიული აქტის  მიღების მიზანი:  

ნორმატიული აქტის მიღების მიზანია „სათამაშო ბიზნესის მოსაკრებლის შესახებ“ 

საქართველოს კანონში განხორციელებული ცვლილებიდან (N2587-XIმს-Xმპ; 9.02.2023) 

გამომდინარე „ქედის მუნიციპალიტეტის ტერიტორიაზე სათამაშო ბიზნესის მოსაკრებლის 

შემოღებისა და განაკვეთების განსაზღვრის შესახებ“ ქედის მუნიციპალიტეტის საკრებულოს 

ნორმატიული აქტის კანონმდებლობასთან შესაბამისობაში მოყვანა. 

ა.გ) ნორმატიული აქტის  ძირითადი არსი:  

ადგილობრივი თვითმმართველობის წარმომადგენლობითი ორგანო უფლებამოსილია 

დაამტკიცოს და ცვლილება შეიტანოს ქედის მუნიციპალიტეტის ტერიტორიაზე სათამაშო 

ბიზნესის მოსაკრებლის შემოღებისა და განაკვეთების განსაზღვრასთან დაკავშირებით ქედის 

მუნიციპალიტეტის საკრებულოს ნორმატიულ აქტში, რომლის პირველი მუხლის პირველი 

პუნქტის „დ“ და „ე“ ქვეპუნქტები წარმოდგენილი პროექტის შესაბამისად ჩამოყალიბდა 

ახლებურად, კერძოდ: 

„დ) სისტემურ-ელექტრონული ფორმით ორგანიზებულ თამაშობებზე: 

დ.ა)  სამორინის თამაშობებზე −  კვარტალში 250 000 ლარი; 

დ.ბ) სათამაშო აპარატების თამაშობებზე − კვარტალში 250 000 ლარი; 

დ.გ) ტოტალიზატორის თამაშობებზე − კვარტალში 250 000 ლარი; 

 

„ ე) ლატარიების მოწყობაზე − ლატარიის რეალიზებული ბილეთების ჯამურ 

ღირებულებასა და საპრიზო ფონდს შორის სხვაობის 10%; “ 

 

დადგენილების მე-2 მუხლი აწესებს მისი ძალაში შესვლის საკითხებს შემდეგი სახით:  

„დადგენილება ამოქმედდეს გამოქვეყნებისთანავე. 

ბ) ნორმატიული აქტის ფინანსური დასაბუთება:  

ბ.ა) ნორმატიული აქტის   მიღებასთან დაკავშირებით აუცილებელი ხარჯების 

დაფინანსების წყარო:  

ნორმატიული აქტის მიღება არ გამოიწვევს ქედის მუნიციპალიტეტის ადგილობრივი 

ბიუჯეტიდან დამატებითი სახსრების გამოყოფას. 

ბ.ბ) ნორმატიული აქტის გავლენა ბიუჯეტის საშემოსავლო ნაწილზე:  

ნორმატიული აქტის მიღება გავლენას მოახდენს ქედის მუნიციპალიტეტის 

ადგილობრივი ბიუჯეტის საშემოსავლო ნაწილზე. 

ბ.გ) ნორმატიული აქტის გავლენა ბიუჯეტის ხარჯვით ნაწილზე:  



ნორმატიული აქტის მიღება გავლენას არ მოახდენს ქედის მუნიციპალიტეტის 

ადგილობრივი ბიუჯეტის ხარჯვით ნაწილზე.  

ბ.დ) სახელმწიფოს ახალი ფინანსური ვალდებულებები:  

ნორმატიული აქტის  მიღება არ წარმოშობს ახალ ფინანსურ ვალდებულებებს. 

გ) ნორმატიული აქტის    მიმართება საქართველოს სამართლებრივ სტანდარტებთან  

გ.ა) ნორმატიული აქტის მიმართება საქართველოს კანონმდებლობასთან და 

კანონქვემდებარე ნორმატიულ აქტებთან:  

ნორმატიული აქტი სრულ შესაბამისობაშია და არ ეწინააღმდეგება საქართველოს 

კანონმდებლობას და კანონქვემდებარე ნორმატიული აქტებს.  

დ) ნორმატიული აქტის მომზადების პროცესში მიღებული კონსულტაციები:  

დ.ა) ნორმატიული აქტის შემუშავებაში მონაწილე სახელმწიფო, არასახელმწიფო ან/და 

საერთაშორისო ორგანიზაცია (დაწესებულება), ექსპერტი, ასეთის არსებობის შემთხვევაში:  

ნორმატიული აქტის პროექტის შემუშავებაში აღნიშნულ სუბიექტებს მონაწილეობა არ 

მიუღიათ.  

დ.ბ) ნორმატიული აქტის შემუშავებაში მონაწილე ორგანიზაციის (დაწესებულების) 

ან/და ექსპერტის შეფასება ნორმატიული აქტის მიმართ, ასეთის არსებობის შემთხვევაში:  

ნორმატიული აქტის შემუშავებაში აღნიშნულ სუბიექტებს მონაწილეობა არ მიუღიათ.  

ე) ინდივიდუალური აქტის  პროექტის ავტორი:  

ქედის მუნიციპალიტეტის საკრებულოს იურიდიული და ადამიანური რესურსების 

მართვის განყოფილება.  

ვ) ინდივიდუალური აქტის პროექტის  წარმდგენი:  

ქედის მუნიციპალიტეტის საკრებულოს აპარატის უფროსი - მუხრან სალაძე. 

ზ) ინდივიდუალური აქტის ინიციატორი:  

ქედის მუნიციპალიტეტის საკრებულოს საფინანსო-საბიუჯეტო კომისიის 

თავმჯდომარე - ამირან წულუკიძე. 

 

 

 

 


